
    Müasir dövrdə təhsil cəmiyyətin inkişafını təmin edən
aparıcı istiqamət kimi davamlı olaraq yeniləşmə, ən son
texnologiyalardan istifadə yolu ilə mütərəqqi ideyaların,
bilik və bacarıqların tətbiqi xarakterini alır. Aparılan islahatlar
kadr hazırlığına müasir yanaşma və eyni zamanda vətəndaşın
müasir cəmiyyətə hərtərəfli inteqrasiyasını təmin edir.
    Naxçıvan Muxtar Respublikasında da son illərdə təhsilin
davamlı inkişafını təmin edən sərəncamların qəbul edilməsi,
güclü təhsil infrastrukturunun, maddi-texniki bazanın yara-
dılması, yüksək ixtisaslı kadr hazırlığını təmin edən dövlət
proqramlarının, layihələrin uğurlu tətbiqi təhsilin beynəlxalq
standartlar səviyyəsinə uyğunlaşmasına təkan verir. 
    “Ali və orta ixtisas təhsili müəssisələrində ixtisasların
müvafiq təşkilatlara hamiliyə verilməsi haqqında” Naxçıvan
Muxtar Respublikası Ali Məclisi Sədrinin 2015-ci il 27 iyul
tarixli Sərəncamı ilə 3 ali, 3 orta ixtisas təhsili müəssisəsini
əhatə edən 98 ixtisas və 1 lisey 31 təşkilata hamiliyə
verilmişdir. Bu Sərəncamla hami təşkilatlar və təhsil müəs-
sisələri arasında əlaqə genişlənmiş, qarşılıqlı əməkdaşlıq

insan kapitalının inkişafına, iqtisadi cəhətdən dayanıqlı
əmək bazarının yaradılmasına, təhsilverənlə işəgötürən
arasında tələblərin formalaşmasına xidmət etmişdir.
     Daim yeniləşən və təhsilin inkişafını tələb edən informasiyalı
cəmiyyət kadr hazırlığı işinin yeni müstəvidə hazırlanmasını
tələb edir. Bütün bunları nəzərə alıb “Ali və orta ixtisas təhsili
müəssisələrində ixtisasların müvafiq təşkilatlara hamiliyə
 verilməsi haqqında” Naxçıvan Muxtar Respublikası Ali Məclisi
Sədrinin 2015-ci il 27 iyul tarixli Sərəncamına əlavələr etməklə
Naxçıvan Muxtar Respublikası Konstitusiyasının 5-ci maddəsinin
II hissəsinin 22-ci bəndini rəhbər tutaraq qərara alıram:
    1. “Ali və orta ixtisas təhsili müəssisələrində ixtisasların
müvafiq təşkilatlara hamiliyə verilməsi qaydası” yeni
 redaksiyada təsdiq edilsin.
    2. “İdeyadan başlanğıca” devizi altında hamiliyə verilən
təhsil müəssisələri hami təşkilatlarla birgə innovasiyaya və
dayanıqlı inkişafa əsaslanan, yaradıcı düşüncəni və elmi-
texniki tərəqqini əks etdirən yeni layihələr (startaplar) həyata
keçirsin.

    3. Hami təşkilatlar layihələrin dəyərləndirilməsini həyata
keçirən ekspert qrupları və ictimai əsaslarla fəaliyyət göstərən
mərkəzlərin yaradılmasını, layihələrin (startapların) qəbulunu
və təqdimatlarının keçirilməsini təmin etsin. 
    4. Hamiliyə verilən ali və orta ixtisas təhsili müəssisələri
bu Sərəncamdan irəli gələn vəzifələrin icrası məqsədilə mü-
vafiq tədbirləri həyata keçirsinlər. 
    5. Naxçıvan Muxtar Respublikasının Rabitə və Yeni
 Texnologiyalar Nazirliyi aid təşkilatların təklifləri əsasında
layihələrə (o cümlədən startap fəaliyyətinə) nəzarət mexa-
nizmini asanlaşdıran internet portalını yaratsın. 
    6. Sərəncamın icrasına nəzarət Naxçıvan Muxtar Res-
publikası Ali Məclisi Aparatının Humanitar siyasət məsələləri
və ictimai təşkilatlarla iş şöbəsinə tapşırılır. 
    7. Bu Sərəncam imzalandığı gündən qüvvəyə minir.

    Naxçıvan Muxtar Respublikası 
    Ali Məclisinin Sədri Vasif  TALIBOV

    Naxçıvan şəhəri, 3 aprel 2019-cu il

    Naxçıvan Muxtar Respublikası
Ali Məclisinin Sədri yanında Bilik
Fondu tərəfindən hazırlanmış “Pe-
daqoji fikir tarixindən” kitabı “Əcə-
mi”  Nəşriyyat-Poliqrafiya Birliyində
10 min nüsxə nəşr olunaraq Naxçıvan
Muxtar Respublikasının Təhsil və
Mədəniyyət nazirliklərinin tabeliyində
olan kitabxanalara, Ali Məclisin Nax-
çıvanşünaslıq Mərkəzinə, Naxçıvan
Muxtar Respublika Kitabxanasına,
elm, ali, orta ixtisas təhsili müəssi-
sələrinin və ümumtəhsil məktəblə-
rinin kitabxanalarına və pedaqoji he-
yətinə verilmişdir.  
    Elmi-pedaqoji əhəmiyyəti, yeni
nəslin təlim-tərbiyəsində, eləcə də
gənc nəsildə vətənpərvərliyin forma-
laşmasında mühüm rolu nəzərə alınaraq
“Pedaqoji fikir tarixindən” kitabı Nax-
çıvan Muxtar Respublikası Ali Məclisi
Sədrinin 28 avqust 2017-ci il tarixli
Sərəncamı ilə təsdiq olunmuş “Oxun-
ması zəruri olan kitabların Siyahısı”na
əlavə edilmişdir.

Naxçıvan Muxtar Respublikası
Ali Məclisinin mətbuat xidməti

“Pedaqoji fikir tarixindən” 

kitabı oxunması zəruri olan kitabların 
siyahısına daxil edilib

Sayı: 61 (23.223)

4 aprel 2019-cu il, cümə axşamı 

Azərbaycan Respublikasının Prezidenti İlham Əliyev aprelin 3-də Bakı-Tbilisi-Qars
dəmir yolu xəttində hərəkət edəcək sərnişin qatarı ilə tanış olub.

Dövlətimizin başçısı Bakı Dəmir Yolu Vağzalında əvvəlcə Qəbələ dəmir yolu stansiyasının
binasının eskiz layihəsinə baxıb.

Sonra Prezident İlham Əliyev Bakı-Tbilisi-Qars dəmir yolu xəttində hərəkət edəcək
sərnişin qatarı ilə tanış olub.

Bildirilib ki, “Azərbaycan Dəmir Yolları” QSC-nin sifarişi ilə İsveçrənin “Stadler Rail
Group” şirkəti tərəfindən istehsal olunan 10 vaqondan ibarət sərnişin qatarı Türkiyə və
 Gürcüstandan keçməklə martın 29-da Bakıya çatıb. Qatarların Türkiyədə hərəkəti üçün
Gürcüstan-Türkiyə-Gürcüstan sərhəd-keçid məntəqəsində vaqonda təkər cütlərinin eninə
bazasının avtomatik olaraq 1520 millimetrdən 1435 millimetrə və əksinə dəyişdirilməsini
nəzərdə tutan yeni qurğu quraşdırılıb.  

Qeyd edək ki, Bakı-Tbilisi-Qars marşrutu ilə sərnişin daşınmasının təşkili bu ilə
planlaşdırılıb. “Azərbaycan Dəmir Yolları” Qapalı Səhmdar Cəmiyyəti ilə İsveçrənin “Stadler
Rail Group” şirkəti arasında imzalanan müqaviləyə əsasən ikinci mərhələdə daha 10 vaqonun
gətirilməsi nəzərdə tutulur.

Rəsmi xronika

    Aprelin 3-də Naxçıvan Biznes
Mərkəzində “İqtisadi siyasətə təsir
təhlillərinin qiymətləndirilməsi”
mövzusu üzrə seminar öz işinə baş-
layıb. “Potensialın artırılması plat-
forması” çərçivəsində Azərbaycan
Respublikası İqtisadiyyat Nazirliyi
İqtisadi İslahatlar Elmi-Tədqiqat
İnstitutu və Naxçıvan Muxtar Res-
publikası İqtisadiyyat Nazirliyinin
təşkilatçılığı ilə üç gün ərzində ke-
çiriləcək bu seminar Naxçıvan Döv-
lət Universiteti və “Naxçıvan” Uni-
versitetinin müəllim və tələbələri
üçün nəzərdə tutulub. 
     Seminarın açılışında çıxış edən
Azərbaycan Respublikası İqtisadiy-
yat Nazirliyi İqtisadi İslahatlar Elmi-

Tədqiqat İnstitutunun direktoru, iq-
tisad elmləri doktoru, professor Vi-
layət Vəliyev qeyd edib ki, bu təd-
birin məqsədi gələcəyin iqtisadçı
mütəxəssisləri olacaq tələbələrdə
sahələrarası əlaqələrin təhlili və qiy-
mətləndirilməsi üzrə müasir dünya
iqtisadiyyatında tətbiq olunan bilik
və bacarıqların formalaşdırılmasıdır.
O bildirib ki, rəhbərlik etdiyi quru-
mun əməkdaşları bu istiqamətdə
müxtəlif yerlərdə seminarlar təşkil
etməklə müasir Azərbaycan iqtisa-
diyyatının inkişafının gələcək dövr
üçün iqtisadi modelləşdirilməsi üzrə

zəruri olan nəzəri biliklərin və praktik
bacarıqların çatdırılmasında mühüm
təcrübə qazanıblar. Seminardan
gözlənilən nəticə ilk olaraq ölkə
iqtisadiyyatında sahələrarası əla-
qələrin təkmilləşdirilməsi üçün ana-
litik imkanların səfərbər olunması,
bu istiqamətdə elmi-tədqiqat işlə-
rinin aparılmasıdır. 
    Seminarda iştirak edən Naxçıvan
Dövlət və “Naxçıvan” universitet-
lərinin professor-müəllim heyətinə,
magistr və tələbələrinə iqtisadiyyatın
bir sıra sahələri üzrə təhlillərin apa-
rılması, makroiqtisadi təsirlərin qiy-

mətləndirilməsi və gələcəyə doğru
proqnozlaşdırmalar üzrə proqram
təminatının təqdim olunması onların
iqtisadi təhlillərin aparılması sa-
həsində təcrübə qazanmalarına im-
kan verəcək. Mütəxəssis qeyd edib
ki, seminar çərçivəsində iştirakçı-
lara, həmçinin investisiya layihə-
lərinin qiymətləndirilməsi, biznes
planların tərtibi, risklərin müəyyən
edilməsi, davamlı inkişaf və yaşıl
iqtisadiyyat formalaşdırılması mə-
sələləri üzrə də çıxışlar təqdim olu-
nacaqdır. Bütün bunlar isə müasir
Naxçıvan Muxtar Respublikası iq-
tisadiyyatı üçün olduqca aktual
olan məsələlərdəndir.

- Əli CABBAROV

İqtisadi təhlil məsələləri üzrə seminar
işə başlayıb

    Naxçıvan Muxtar Respublikası Maliyyə Na-
zirliyi tərəfindən icrasına başlanılmış “Gənc -
lərdə büdcə savadlılığı” layihəsi çərçivəsində
növbəti təlim Maliyyə Nazirliyi yanında Maliyyə
Tədris Mərkəzinin təşkilatçılığı ilə Naxçıvan
Müəllimlər İnstitutunda keçirilib.
    Tədbiri ali təhsil ocağının prorektoru, peda-
qogika üzrə fəlsəfə doktoru, dosent Azad
 Novruzov açıb. 
    Maliyyə Tədris Mərkəzinin direktoru, iqtisad
üzrə fəlsəfə doktoru Sevinc Cabbarova layihə
barədə ətraflı məlumat verib, əhəmiyyəti və ak-
tuallığından danışıb. Bildirilib ki, həyata keçirilən
bu layihə Naxçıvan Muxtar Respublikası Ali
Məclisi Sədrinin 2015-ci il 27 iyul tarixli “Ali
və orta ixtisas təhsili müəssisələrində ixtisasların
müvafiq təşkilatlara hamiliyə verilməsi haqqında”
Sərəncamının icrası ilə bağlıdır. Tələbələrin
layihə çərçivəsində keçirilən tədbirlərə cəlb
olunması onların təlim məşğələlərində müvafiq
bilik və bacarıqlar əldə etmələri ilə yanaşı,
ümumi dünyagörüşlərinin genişlənməsi, müasir
informasiya cəmiyyətində tələb edilən səviyyədə
hərtərəfli məlumata sahib olmaları, həyat təc-
rübəsinə yiyələnmələri məqsədi daşıyır.

     Sonra Maliyyə Nazirliyinin Büdcə şöbəsinin
baş məsləhətçisi Ramil Hüseynov tərəfindən
“Dövlət büdcəsini anlayaq” mövzusunda hazır-
lanmış təlim materialı təqdim olunub. Büdcə ilə
bağlı əsas anlayışlar, büdcənin mahiyyəti, dövlət
büdcəsinin gəlir və xərc istiqamətləri, Azərbaycan
Respublikasının büdcə sistemi, Azərbaycan Res-
publikası dövlət büdcəsinin, Naxçıvan Muxtar
Respublika büdcəsinin və yerli büdcələrin tərtibi,
müzakirəsi, təsdiqi, icrası, icrasına nəzarət haqqında
slaydlar vasitəsilə ətraflı məlumat verilib.
    Maliyyə Nazirliyinin Dövlət aparatının və
hüquq-mühafizə orqanlarının maliyyəsi şöbə-

sinin baş məsləhətçisi Xəlil Vəlizadə “Tələbə
büdcəsinin idarə olunması” mövzusunda təlim
aparıb. Təlim prosesində tələbələrin gəlir və
xərclərinin səmərəli idarə olunması məqsədilə
onlara tələbənin fərdi büdcəsinin tərtibi və
planlaşdırılması ilə bağlı ətraflı nəzəri-praktik
məlumatlar verilib. 
     Tələbələrin bu mövzular ətrafında bilik sə-
viyyələrinin yoxlanılması məqsədilə interaktiv
mərhələ keçirilib. Bu mərhələdə 4 komanda
iştirak edib, iştirakçılara mərhələnin nəticələrinə
müvafiq fərqləndirici sertifikatlar təqdim olunub
və Maliyyə Tədris Mərkəzi tərəfindən keçiriləcək
“Kargüzarlıq işinin aparılması” adlı təlimdə
iştirak etmək hüququnu qazanmış 4 tələbəyə
“Hədiyyə sertifikatı” təqdim olunub. 
     Qalib komandanın hər bir üzvünə oxunması
zəruri olan kitabların siyahısına daxil edilmiş
kitablar təqdim olunub.

                         Naxçıvan Muxtar Respublikası 
Maliyyə Nazirliyinin 

mətbuat xidməti

“Gənclərdə büdcə savadlılığı” layihəsi
çərçivəsində təlim keçirilib

    Naxçıvan xanlığı ilə bağlı mət-
buatımızda da, elmi və bədii ədə-
biyyatımızda da çoxlu versiyalar
vardır. Xaqani Əliyevin İrəvan xan-
lığının tarixindən bəhs edən “İrə-
van – üzü günəşə baxan şəhər” və
Şəki xanı Hacı Çələbi xana həsr
etdiyi “Qızılqaya xəyanəti” adlı ta-
rixi dramları ilə tanışlıqdan sonra
Xalq artisti, rejissor Kamran Quliyev
müəllifə Ehsan xan Kəngərli haq-
qında da dram əsəri yazmağı məs-
ləhət bilib. 
    Ehsan xan Naxçıvanın xanı ol-
mayıb, amma bu xanlığın tarixində
böyük önəm daşıyıb. Ona görə də
yazıçı-dramaturq Xaqani Əliyev
xanlığın tarixini daha dərindən öy-
rənməyə başlayıb. AMEA Naxçıvan
Bölməsinin sədri, akademik İsmayıl
Hacıyevin mütəxəssis kimi verdiyi
məsləhətlər maraqlı bir dram əsə-
rinin ərsəyə gəlməsində böyük rol
oynayıb. Pyesin üzərində bir ildən
çox işlənilib. Müəllif tarixi material -
larda Naxçıvan şəhəri və Ehsan
xan haqqında çoxlarının bilmədiyi
maraqlı faktlarla qarşılaşıb ki, həmin
hadisələrdən biri dramın süjet xət-
tinin əsasını təşkil edir. 
    1827-ci ilin yayında Naxçıvan
xanlığı rus ordusu tərəfindən işğal
olunur. Şah rejimi ağır məğlubiy-
yətinin acısını Naxçıvan əhalisindən
çıxaraq onları zorla, silah gücünə
dədə-baba torpaqlarından şah İranına
köçürür. Çarizmin erməni sevgisi
hopmuş siyasətini Cənubi Qafqazda
həyata keçirən komandan İ.F.Paske -
viç Urmiya gölü ətrafında yaşayan,
Naxçıvana köç etməyə hazır və-
ziyyətdə olan, “farsın çörəyini ye-
məkdənsə, rusun ot-ələfini yeməyə
hazır” olan 15 min erməni və yunan
ailəsini boşaldılmış Naxçıvanda
məskunlaşdırmağa hazırlaşır. Hətta
onlara yola düşmələri üçün xəbər
də göndərir. Bu, baş verərsə, sonralar
böyük fəsadlara səbəb olacağını,
şəhərin həmişəlik itiriləcəyini dərk
edən Abbasabad qalasındakı Kən-
gərli süvarilərinin başçısı Ehsan
xan qəti siyasi addımlar atır, A.A.Ba-
kıxanovun və A.S.Qriboyedovun
köməyi ilə İ.F.Paskeviçlə danışıqlar
aparır və ermənilərin köçürülməsinə
imkan vermir, böyük faciələrə səbəb
ola biləcək bu hadisənin qarşısını
alır, nankor qonşularımızın Naxçıvan
“arzularını gözündə qoyur”. Qaçqın

düşmüş naxçıvanlıları boş qalmış
evlərinə qaytarır.
    Müəllif əsəri yazarkən bir ədə-
biyyatla kifayətlənməyib, Naxçı-
vandakı muzeylərdə xanlıqla bağlı
gördüyü çoxsaylı rusdilli ədəbiy-
yatların hamısından bəhrələnib.
Əsərin qəbul olunmasının və ta-
maşanın möhtəşəm alınmasının kö-
kündə məhz bu cür tarixi reallığa
əsaslanmaq dayanır. Naxçıvan Mux-
tar Respublikası Ali Məclisinin
Sədri cənab Vasif Talıbov tamaşanın

muxtar respublikanın bütün rayon-
larında göstərilməsini tapşırıb. 
    “Ehsan xan Kəngərli” dramı Nax-
çıvan xanlığının tarixindən bəhs
edən və əsasında tamaşa hazırlanan
ilk əsərdir. Sözsüz ki, xanlığın tari-
xindən dram əsərləri yazılıb. Amma
müəllifin gəldiyi qənaət belədir ki,
əsərin seçilib bəyənilərək tamaşaya
hazırlanması qürurvericidir. Elə bu
səbəbdəndir ki, Xaqani Əliyev bu
ilkə imza atmasında zəhməti olanların
hər birinə minnətdarlığını bildirir.
    Tarixi hadisələrlə bağlı bədii əsər-
lər yazanda bəhs olunan hadisəyə
əlavələr etmək, başqa səmtə yönəlt-
mək, kontekstdən çıxarmaq olmaz.
Tarix özü həmin hadisəni olduğu
kimi yaddaşına yazıb və baş verən
hadisələri yazmaqda da davam edir.
Demək, tarix özü ən yaxşı yazıçıdır.
Onun yazdığı müxtəlif mövzulu ha-
disələrin başlanması, inkişafı, kuli-
minasiyası və nəticəsi var. Bu nöq-
tədən baxanda tarix özü həm də ən
yaxşı rejissordur. Şiller deyir ki,
epopeya, roman, povest, sadə hekayə
öz forması ilə hadisələri bizdən uzaq-
laşdırır, indiki zamanı keçmiş zamana
aparır. Dram əsərləri isə keçmişi bu
günə gətirir. Əgər yazıçı və rejissor
tandemi bəhs etdikləri tarixi hadisəni
müasirlik müstəvisində təqdim et-

məyi bacarsalar, deməli, tarixi tamaşa
da alınacaqdır.
    Bu cəhətdən yanaşaraq demək
olar ki, “Ehsan xan Kəngərli” ta-
maşasında rejissorun yaradıcı baxışı
özünü göstərib. Əsərin əvvəlində
bütün obrazlar qaranlıqdan çıxıb öz-
lərini təqdim edirlər. Bu da sanki
bir filmi xatırladır. Artıq tamaşaçı
bunun vasitəsilə olduğu yerdən həmin
dövrə qayıda bilir. Rejissor bu pri-
yomla tamaşaçını asanlıqla tarixin
bəhs edilən zamanına aparır və be-
ləcə, hadisələr başlayır. Bununla o,
insanları səhnəyə bağlayır və bu bağ
sona qədər qopmur. Eləcə də finalda
ümumiləşdirilmiş erməni obrazından
başqa bütün obrazlar qapıdan keçərək

qaranlığa gedirlər. Yüksəkdə dayan-
mış Ehsan xan işıqlandırılır. O, Azər-
baycan xalqını ehtiyatlı olmağa,
Naxçıvana iddialı olan mənfur qon-
şularımızın bu arzularını həmişə gö-
zündə qoymağa hazır olmağa, əc-
dadlarımızın əmanət qoyub getdiyi
Vətəni düşməndən qorumağa səsləyir.
Tamaşaçı Ehsan xanın timsalında
görür ki, bu xalqın uzaqgörən, mərd
oğulları hər zaman olub və var.
    Tamaşanın rejissoru Xalq artisti
Kamran Quliyev, quruluşçu rəssamı
Naxçıvan Muxtar Respublikasının
Əməkdar rəssamı Əbülfəz Axundov,
musiqi tərtibatçısı Əməkdar mədə-
niyyət işçisi İmamqulu Əhmədovdur.
Xalq artistləri Rza Xudiyev (Ehsan
xan), Rövşən Hüseynov (Kalbalı
xan), Həsən Ağasoy (Kərim xan),
Əməkdar artist Bəhruz Haxverdiyev
(Şıxəli bəy), Səyyad Məmmədov
(Qriboyedov) və digərləri maraqlı
obraz və personajlar yaradıblar. Ak -
tyor oyunu xüsusilə vurğulanmalıdır.
Rza Xudiyev tamaşanın qəhrəmanı
Ehsan xan obrazını böyük ustalıqla
canlandırıb. O, öz oyunu ilə Ehsan
xanın düşüncələrini, seçim qarşısında
qalarkən keçirdiyi daxili psixoloji
sarsıntılarını məharətlə çatdırıb.
    Tamaşada mürəkkəb obrazlardan
biri də Kərim xan obrazıdır. Bu obrazı

Həsən Ağasoy tamaşaçılara sevdirə
bildi. Taxtını, var-dövlətini itirməklə
bərabər, ailəsi də iki yerə parçalanan
Naxçıvan xanlığının son xanı Kərim
xanın faciəsi dəhşətlidir. Xanlığın is-
tilasından sonra Azərbaycan da onun
ailəsi kimi iki yerə bölünüb. Aktyor
onun ailə faciəsinin fövqündə vətə-
nimizin ikiyə bölünməsinin nə dərə-
cədə faciəli olduğunu öz ecazkar
oyunu ilə gözlərimiz önünə gətirərək
istila ilə barışmayan Kərim xan ob-
razını tamaşaçıya sevdirə bilib. 

Hər daşına tarix hopmuş şəhər

Mədəniyyət Nazirliyinin ilin
yekunlarına aid kollegiya

iclasında Azərbaycan Respublikasının

mədəniyyət naziri Əbülfəs Qarayev
zala müraciətlə hamıya Naxçıvana
getməyi, teatrlara, muzeylərə bax-
mağı, mədəniyyət sahəsində görülən
işlərlə tanış olmağı məsləhət bildi.
Yazıçı-dramaturq Xaqani Əliyev tə-
riflərə layiq bu şəhərlə yaxından
tanış olub. Onun Naxçıvan haqqında
fikirləri çox maraqlıdır: Naxçıvanda
hər addımda tarixlə qarşılaşırsan.
Sözün həqiqi mənasında, tarix bu
şəhərin bir hissəsidir. Naxçıvan in-
sanın öz keçmişi ilə qarşılaşdığı, dü-
nənini sübut edən faktlarla görüşdüyü,
tarixin sirlərini dərk etdiyi və ona
toxuna biləcəyi bir yerdir. Burada
bizi dünənimizə bağlayan tarix, maddi
və mənəvi dəyərlər qorunub saxlanılır,
öyrədilir və gələcək nəsillərə ötürülür.
Bu mənada, Naxçıvan şəhəri özü
hər daşına tarix hopmuş, açıq səma
altında olan böyük bir muzeydir. Bu
muzey-şəhərdə tarixin məhəbbətlə
necə qorunduğundan, “əzizləndiyin-
dən” qürur duyursan. Burada yaşayan
insanlar isə canlı eksponatlardır. Bu
şəhər mənim yaddaşımda muzeylər,
tarixi abidələr şəhəri kimi qalacaq.
Hər addımda bir muzey, bir abidə
var. Naxçıvandakı dünyaca tanınmış
müqəddəs Əshabi-Kəhf ziyarətgahına
getmək çoxdankı arzum idi. Bu ar-
zuma çatdım. Həqiqətən də, bu zi-

yarətgah insanı öz sehrinə salan, mö-
cüzəli bir məkandır. Sədərəyə, Şah-
buza, Duzdağa, sərhəddəki Heydər -
abad qəsəbəsinə getdik. Hər tərəf
çox səliqəli, gözoxşayan idi. Naxçı-
vandakı sakitlik, səliqə-sahman,
 nizam-intizam məni heyran etdi. Bu
şəhər qəlbimi oxşadı, gözəl təbiəti,
təmiz havası ilə yanaşı, müasirliyi,
abadlığı, könül rahatlığı mənə əsl
zövq verdi.
    Tamaşanın premyerasında iştirak
edən aktrisa Zülfiyyə Eldarqızı son
illər Naxçıvanda gedən iqtisadi in-
kişafı, yenidənqurma işlərini təqdi-
rəlayiq hal kimi dəyərləndirir. O,
Naxçıvan Dövlət Universitetinin tə-
ləbələri ilə görüşü barədə yazır ki,
biz burada çox gözəl gənclik yetiş-
diyini gördük. Gənclər sərbəst şə-
kildə, çəkinmədən onları maraqlan-
dıran mövzularla bağlı suallarını ün-
vanladılar. Burada yetişdirilən kadr-
ların gələcəkdə incəsənətin müxtəlif
sahələrinə öz töhfələrini verəcəklərinə
əminik. Görüşdə bizimlə birgə
Əməkdar artist Sərvər Əliyev də iş-
tirak edirdi. Biz gələcəkdə bu sənətlə
məşğul olacaq gənclərə öz tövsiyə-
lərimizi verdik. Suallardan da aydın
görünürdü ki, burada təhsil alan tə-
ləbələr incəsənətə çox maraqlıdırlar
və bu sahəni sevərək seçiblər. Digər
tərəfdən Naxçıvan Dövlət Univer-
sitetinin Tələbə Teatr Studiyasının
fəaliyyəti istedadlı tələbələrin inki-
şafında, onların yaradıcılıq bacarıq-
larının püxtələşməsində böyük rol
oynayır. Mən söz verdim ki, onlara
dərsliklər, ədəbiyyatlar göndərəcəm.
Bundan başqa, təklif etdik ki, Bakı-
dan buraya mütəxəssislər dəvət olun-
sun. Bu təkliflərimiz də qeyd olundu.
Bütün bunlar, əlbəttə, o tələbələrin
yaxşı kadr kimi yetişməsi üçündür.
    Naxçıvandakı teatr binası insanı
valeh edir. Naxçıvan Dövlət Musiqili
Dram Teatrında dünya standartlarına
cavab verən bir səhnəni görəndən
sonra muxtar respublikada mədə-
niyyətə göstərilən qayğının bir daha
şahidi olduq. Bu əzəmətli bina, möh-
təşəm səhnə, bənzərsiz şərait insanda
yalnız yaradıcılıq şövqü və xoş hiss-
lər yaradır. Adama elə gəlir ki, sanki
nağıllar aləmindədir, buradakı nizam -
intizam, səliqə-sahman, peşəkar ak -
tyor-rejissor heyəti çox möhtəşəmdir.
Gələcəkdə Naxçıvan Teatrı və Nax-
çıvan Dövlət Universiteti ilə birgə
daha böyük işlər görəcəyimizi arzu -
layır və buna inanırıq.

Şahanə MÜŞFİQ
“525-ci” qəzet

30 mart 2019-cu il

Naxçıvanın tarixi ilk dəfə səhnələşdirildi

    Bir müddət öncə Cəlil Məmmədquluzadə adına Naxçıvan Dövlət
Musiqili Dram Teatrında yazıçı-dramaturq Xaqani Əliyevin Naxçıvan
Muxtar Respublikasının yaranmasının 95 illiyinə həsr etdiyi “Ehsan
xan Kəngərli” tarixi dramı tamaşaya qoyuldu. Bu, Naxçıvan xanlığının
tarixi haqda səhnələşdirilən ilk dram əsəri idi.

    Nəzərə alaq ki, insanların iqtisadi
ehtiyacları və davranışı həyatın
müxtəlif mərhələlərində fərqlənir
və əhalinin yaş-cins strukturunda
baş verən dəyişikliklər ölkənin ümu-
mi iqtisadi fəaliyyətinə əhəmiyyətli
dərəcədə təsir göstərə bilər. Məsələn,
gənc nəsil daha çox təhsil sahələrinə
investisiyaları tələb edir, orta yaşda
olan əhali qrupu məşğulluq sahələ-
rinin aktiv iştirakçısıdır, yaşlı nəslin
isə tibbi xidmətə və sosial təminata
ehtiyacı vardır. Buna görə də gənc
nəslin və uşaqların payı çox olan
ölkələrdə iqtisadi inkişafın artım
templəri daha çox müşahidə olunur.
Bütün bu parametrlərinə görə muxtar
respublikada gedən inkişaf proses-
lərinin əsas mərkəzində insan amili
dayanır. Bu gün diyarımızın ən
ucqar yaşayış məntəqələrində belə,
əhalinin gündəlik həyatı üçün lazımi
bütün kommunikasiyalarla təmin
olunması, təhsil, səhiyyə, mədəni
xidmətlərin əlçatanlığı, məşğulluq
məsələlərinin həlli və digər sahələr

üzrə həyata keçirilən tədbirlər insan
kapitalı potensialının gücləndirilməsi
istiqamətində görülən işlərdir. Hazır -
da insan inkişafının demoqrafik as-
pektləri əhalinin sağlamlığı, do-
ğum, ömür uzunluğu, yaşlanma
və digər tərəflərlə ölçülür. Bu in-
kişafın əsas meyarlarından biri
əhalinin layiqli yaşayış standartları
ilə təmin olunmasıdır. 
    Demoqrafik sabitliyin əsas me-
yarlarından biri də əməkqabiliyyətli
əhalinin məşğulluğunun təmin edil-
məsidir. Muxtar respublikada bu
məsələnin həlli sahəsində indiyədək
bir sıra mühüm tədbirlər həyata
keçirilib. Naxçıvan Muxtar Res-
publikası Ali Məclisi Sədrinin 2016-cı
il 11 yanvar tarixli Sərəncamı ilə
təsdiq edilmiş “2016-2020-ci illərdə
Naxçıvan Muxtar Respublikasında
əhalinin məşğulluğunun artırılması
üzrə Dövlət Proqramı”nın icrası

diyarımızda işaxtaranların sosial
müdafiəsinin gücləndirilməsinə, sə-
mərəli məşğulluğun və özünüməş-
ğulluğun təmin edilməsinə, əmək
bazarının tələbinə uyğun peşə
 hazırlığının təşkilinə geniş imkanlar
yaradıb.
    2018-ci ildə muxtar respublikada
2827 yeni iş yeri yaradılıb. Bunun

2782-si və ya 98,4 faizi daimi iş
yerləridir. Əmək bazarının tələblə-
rinə uyğun olaraq Naxçıvan Regio-
nal Peşə Tədris Mərkəzində müxtəlif
peşələr üzrə 304, Penitensiar Xid-
mətin Cəzaçəkmə Müəssisəsində
isə 33 nəfər ağac və duz üzərində
oyma və qazanxana maşinisti pe-
şələri üzrə kurslara cəlb edilib. Bun-
dan əlavə, Naxçıvan Muxtar Res-
publikası Təhsil Nazirliyinin tabe-
liyindəki peşə ixtisas təhsili müəs-
sisələrində 2753 nəfər müxtəlif pe-
şələrə yiyələnib.
    Ümumi daxili məhsul istehsalı
və bu istehsalın hər bir nəfərə düşən
pay həcmi də iqtisadi inkişafın əsas
göstəricilərindən hesab olunur. Hə-
yata keçirilən uğurlu siyasətin nəti-
cəsi olaraq 2018-ci ildə ümumi daxili
məhsul istehsalı 2 milyard 773 mil-
yon manatdan artıq olub. Bu, bir il
öncəki göstəricidən 1,3 faiz çoxdur.

Hər bir nəfərə düşən ümumi daxili
məhsul isə bir il öncəyə nisbətən
1,9 faiz artaraq 6101,3 manata çatıb.
Bütün bunlar isə muxtar respublikada
əhalinin yaşayış səviyyəsinin yük-
səldilməsini təmin etməklə yanaşı,
demoqrafik proseslərə də müsbət
təsir göstərib. 
    Bu gün muxtar respublikada artan

əhali tələbatına uyğun olaraq iqti-
sadiyyatın şaxələndirilməsi və sosial
sahənin inkişafı diqqətdə saxlanılır.
Naxçıvan Muxtar Respublikası Ali
Məclisi Sədrinin “Dövlətimizin ən

qiymətli incisi onun vətəndaşlarıdır”

prinsipi əsas götürülərək əhalinin
səmərəli məşğulluğu və sosial mü-
dafiəsinin gücləndirilməsi istiqamə-
tində həyata keçirilən mühüm təd-
birlər ümumi inkişafın təmin olun-
masına şərait yaratmaqla yanaşı, de-
moqrafik proseslərə də müsbət təsir
göstərir.
    Naxçıvan Muxtar Respublikası
Dövlət Statistika Komitəsinin mə-
lumatına görə, 1 yanvar 2019-cu il
tarixə muxtar respublikada əhalinin
sayı 2008-ci ilin sonu ilə müqayisədə
58 min 746 nəfər artaraq 456 min
93 nəfər olmuşdur. Əhalinin 49,9
faizini kişilər, 50,1 faizini isə qadınlar
təşkil edib. Əhalinin 29,5 faizi şəhər,

70,5 faizi isə kənd yerlərində yaşayır.
Muxtar respublikada bir kvadrat -
kilometrə düşən əhalinin sayı 83
nəfər olub ki, bu da 2008-ci ilin
sonu ilə müqayisədə 11 nəfər çoxdur.
Yenə də statistikaya görə, 2018-ci
ildə muxtar respublikada 5305 nəfər
doğum qeydə alınıb, doğulanların
2795 nəfərini və ya 52,7 faizini oğ-
lanlar, 2510 nəfərini və ya 47,3 fai-
zini isə qızlar təşkil edib. 
    Yuxarıda da qeyd etdiyimiz kimi,
əhali sağlamlığının və rifahının da-
vamlı yüksəlişi, tibbi xidmətlərin
keyfiyyətinin və əhatəliliyinin artı-
rılması demoqrafik inkişafa öz müs-
bət təsirini göstərməklə yanaşı, ölüm
göstəricisini də aşağı salıb. Belə
ki, əgər 2008-ci ildə ölüm göstəricisi
əhalinin hər min nəfərinə hesabı
ilə 5,6 nəfər olmuşdursa, hazırda
bu göstərici 4,5 nəfər təşkil edir.
Təbii ki, demoqrafik inkişafda ən
nəzərəçarpan meyillərdən biri də
ölkə üzrə gənc vətəndaşların sayıdır.
Statistikaya görə, 1 yanvar 2019-cu
il tarixə muxtar respublikada gənc -
lərin sayı 140 min 477 nəfərə çatıb
ki, bu da ümumi əhalinin 30,8 faizini
təşkil edir. Bütün qeyd olunanlar
isə onu deməyə əsas verir ki, muxtar
respublikanın demoqrafik inkişafı
dayanıqlı sosial-iqtisadi siyasətə
söykənir.

- Səbuhi HƏSƏNOV

    Müasir dövrdə insan inkişafının demoqrafik aspektləri əhalinin
sağlamlığı, doğum, ömür uzunluğu, yaşlanma və digər məsələləri özündə
cəmləşdirir. Bu inkişafın əsas meyarlarından biri layiqli yaşayış stan-
dartlarının göstəricisidir. Sosial-iqtisadi inkişaf nəticəsində əldə olunmuş
əhalinin rifah səviyyəsi əmək potensiallarından səmərəli istifadə edilməklə
məşğulluq səviyyəsi, işləyənlərin məhsuldarlığı, əhalinin gəlirləri, iş
şəraiti və digər amillər, həmçinin ölkənin hər bir vətəndaşının ehtiyaclarını
nəzərə almaqla dövlətin gəlirlərinin bölüşdürülməsi sisteminin səmərəliliyi
ilə müəyyən olunur. 

Muxtar respublikanın demoqrafik inkişafı dayanıqlı 
sosial-iqtisadi siyasətə söykənir



3

    “Naxçıvan Muxtar Respublika-
sı – 95” devizi altında yeniyetmələr
arasında intellektual oyunlar olim-
piadasının Sədərək rayon birinciliyi
təşkil edilib.
    Olimpiada çərçivəsində yarışlar
“Xəmsə”, “Poliqon” və “Vətəni
tanı” intellektual oyunları üzrə vahid
turnir şəklində keçirilib.
    “Xəmsə” milli intellektual oyu-
nunun yekun nəticələrinə görə Sə-
dərək kənd 2 nömrəli tam orta mək-
təbin “Qeyrət qalası” komandası I,
Heydərabad qəsəbə tam orta mək-
təbinin “Qartal” komandası II, Sə-
dərək kənd 1 nömrəli tam orta mək-
təbin “Günnüt” komandası isə III
yerə layiq görülüblər.
    “Poliqon” strateji intellektual oyu-
nunda səsləndirilən 24 sualdan daha
çoxuna cavab verən Sədərək kənd
2 nömrəli tam orta məktəbin “Mü-
bariz” komandası qalib adını qazanıb.
Qaraağac kənd tam orta məktəbinin
“Əlincə” komandası II, Sədərək kənd

1 nömrəli tam orta məktəbin “Şahin”
komandası III olub.
     “Vətəni tanı” intellektual oyununda
pazl şəklində olan Azərbaycanın xə-
ritəsini daha tez və tam olaraq quran
Sədərək kənd 2 nömrəli tam orta
məktəbin “Sərhədçi” komandası ha-
mıdan güclü olub. Digər iki pillədə
isə Sədərək kənd 1 nömrəli tam orta
məktəbin “Qarabağ” və Qaraağac
kənd tam orta məktəbinin “Qaraağac”
komandaları qərarlaşıblar.
    Qaliblərə təşkilatçıların diplom-
ları, fəxri fərmanları, oxunması zə-
ruri olan kitablar, həmçinin Azər-
baycan və dünya ədəbiyyatı nümu-
nələri təqdim edilib.
    Qeyd edək ki, intellektual oyunu
Naxçıvan Muxtar Respublikası Gənc -
lər və İdman, Təhsil nazirlikləri,
Yeni Azərbaycan Partiyası Naxçıvan
Muxtar Respublika Təşkilatı Heydər
Əliyev adına Gənclər Birliyi və
“Gənc lərin İntellektual İnkişaf Mər-
kəzi” İctimai Birliyi birgə təşkil
edib. Qalib komandalar may ayında
keçiriləcək muxtar respublika birinci -
liyində rayonu təmsil edəcəklər.

Naxçıvan Muxtar Respublikası 
Gənclər və İdman Nazirliyinin

mətbuat xidməti

Rayon birinciliyində qalib komandalar 
məlum olub

    Qeyd edək ki, icbari tibbi sığorta
əhalinin və dövlətin səhiyyənin ma-
liyyələşməsində fəal iştirakını təmin
etməklə sosial həmrəylik prinsipinə
əsaslanır və səhiyyənin dayanıqlı,
innovativ maliyyələşmə metodu he-
sab edilir. Muxtar respublikamızda
icbari tibbi sığorta sahəsində təc-
rübənin olmadığı nəzərə alınaraq
bu prosesin mərhələli qaydada hə-
yata keçirilməsi nəzərdə tutulur.
Naxçıvan Muxtar Respublikası Ali
Məclisi Sədrinin 2017-ci il mayın
3-də imzaladığı “Sədərək rayonunda
icbari tibbi sığortanın tətbiqi ilə

bağlı tədbirlər haqqında” Fərmanına
uyğun olaraq ilk mərhələdə həmin
rayonda bu işə start verilib. “Sədərək
rayonunda icbari tibbi sığortanın
tətbiqi ilə bağlı əlavə tədbirlər haq-
qında” Ali Məclis Sədrinin 2018-ci
il 27 yanvar tarixli Sərəncamı ilə
Sədərək rayonunda icbari tibbi sı-
ğortanın tətbiqinin təmin olunması,
işçilərin sosial vəziyyətinin yaxşı-
laşdırılması və fəaliyyətin stimul-
laşdırılması məqsədilə Sədərək Ra-
yon Mərkəzi Xəstəxanası publik
hüquqi şəxs statusu alıb. 
    Ötən dövrdə xəstəxanada 23
kompüter quraşdırılıb, rayon əhalisi
qeydiyyata alınıb, vahid məlumat
bazası və server otağı yaradılıb.
Burada ən müasir texnoloji yeni-
likləri özündə birləşdirən stasio-
nartipli rəngli doppler USM cihazı,
spirometr, kardiomonitor, pulsok-
simetr, süni tənəffüs aparatı, LOR
kabinəsi üçün cərrahi avadanlıqlar
dəsti, göz kabinəsi üçün biomik-
roskop, 4 böyütməli və göz təzyi-
qinin ölçülməsi üçün tonopenli, av-
tokeratorefraktometr, oftalmoloji
proyektor, dioptrimetr, oftalmoskop,
vitreoktomiya əməliyyatı üçün
 mikro və makrocərrahi alətlər dəsti,
mirvari suyu və göz dibi iltihabı
xəstəlikləri üçün Oertli OS4 markalı
əməliyyat aparatı quraşdırılıb. Bu
cihaz vasitəsilə bir çox mürəkkəb
əməliyyat həyata keçirmək müm-
kündür. Xəstəxananın təcili tibbi
yardım avtomobili də planşetlə tə-
min edilib və “Səhiyyə informasiya
idarəetmə sistemi”nə qoşulub.
    Sığortaolunanlara icbari tibbi sı-
ğorta şəhadətnaməsinin verilməsi
məqsədilə plastik kartlar alınıb.  
    Qeyd edək ki, icbari tibbi sığor-
tanın baza zərfinə təcili və təxirə-
salınmaz tibbi yardım, ilkin səhiyyə
xidməti, ambulator müayinə və

müalicə, stasionar müalicə, funk-
sional-diaqnostik müayinələr, fizio -
terapevtik xidmətlər, laborator müa-
yinələr, hamiləlik və doğuş xidməti,
təcili vaksinasiyalar, uşaqların pey-
vənd təqvimi əsasında planlı vak-
sinasiyası, cərrahi əməliyyatlar və
müxtəlif xəstəliklər üzrə dispanser
müşahidələr daxildir. Rayonda icbari
tibbi sığorta sisteminin tətbiqilə
bağlı Səhiyyə Nazirliyi tərəfindən
tədbirlər planı hazırlanıb və onun
icrası nəzarətə götürülüb. Tədbirlər
planının icra vəziyyəti xüsusi həkim
komissiyası tərəfindən yoxlanılıb

və nazirliyin kollegiyasında müza-
kirə edilərək müvafiq qərar qəbul
edilib.
    Hazırda xəstəxana tərəfindən ic-
bari tibbi sığorta çərçivəsində və-
təndaşlara müxtəlif sahələr üzrə
tibbi xidmətlər göstərilir.
    Ambulator qəbul və ilkin səhiyyə
xidməti hər bir səhiyyə müəssisəsinin
fəaliyyətində mühüm rol oynayan
sahələrdən biridir. Xəstəxananın qə-
bul otağının həkimi Leyla Əlisoy
tərəfindən ambulator müraciətlərin
qeydiyyatı aparılır və onların müayinə
və müalicə tədbirləri müəyyən edi-
lərək istiqamətləndirilir. Sahə tibb
bacıları tərəfindən sahədəki xroniki
xəstələrə, uşaq və hamilələrin qey-
diyyata alınmasına nəzarət olunur.
    Ötən müddət ərzində təcili və
təxirəsalınmaz tibbi yardım vasitəsilə
646 xəstəyə yardım göstərilib. 
    Xəstəxananın 26 çarpayılıq Sta-
sionar şöbəsində 2018-ci ilin iyun
ayından 48 xəstə müalicə alıb və
sağalma ilə evə ambulator müalicəyə
yazılıb.    
    Funksional-diaqnostik müayinə-
lər kabinəsində həkim-funksionalist
İsa Qasımov Yaponiya istehsalı olan
USM aparatı vasitəsilə 527 xəstədə
müayinə aparıb. 
    Rentgen kabinəsində rentgeno -
qrafiya, portativ renoqrafiya və sto-
matoloji rentgen aparatlarının hamısı
işlək vəziyyətdədir. Tibbi sığorta
sisteminə keçəndən sonra rentgen-
texnik Cabbar Bağırov kabinədə
95 xəstədə rentgenoloji müayinə
aparıb. EKQ kabinəsinin fəaliyyə-
tindən də pasiyentlər razılıq edirlər. 
    Xəstəxanada fizioterapevtik apa-
ratların hamısı işlək vəziyyətdədir.
Laborator kabinədə qanda şəkərin
təyini və digər müayinələr aparılır.
    Hamiləlik və doğuş xidməti gi-
nekoloq Sabirə Quliyeva və mama

Səadət Qasımova tərəfindən həyata
keçirilir. Ötən müddətdə 11 fizioloji
doğuş olub, 20 hamilə isə qeydiyyata
alınıb.
    Uşaqların peyvənd təqvimi əsa-
sında planlı vaksinasiyası da diqqət
mərkəzində saxlanılır. Belə ki, qeyd
olunan müddətdə 0-6 yaşlılar arasında
428 nəfərə peyvəndlər vurulub. Vak-
sinator Nazirə Zamanovanın çalışdığı
kabinədə lazım olan tibbi avadan-
lıqlar, təcili yardım şkafında ehtiyac
olan dərman preparatları var.
    Xəstəxanada cərrahi xidmət cər-
rah Vaqif Babayev, anestezioloq
Cavid Ələsgərli tərəfindən həyata
keçirilir. Onların səyi ilə qısa müd-
dətdə bir neçə uğurlu əməliyyat
aparılıb. 
    Bütövlükdə, ötən il Sədərək Ra-
yon Mərkəzi Xəstəxanası tərəfindən
7 min 607 xəstəyə tibbi xidmət
göstərilib. 
    Hazırda İcbari Tibbi Sığorta üzrə
Dövlət Agentliyinin baza zərfində
1525 tibbi xidmət vardır. Həmin
tibbi xidmətlərin 515-i Sədərək Ra-
yon Mərkəzi Xəstəxanasında, 718-i
Şərur Rayon Mərkəzi Xəstəxana-
sında, digərləri isə icbari tibbi sı-
ğortanın tətbiq olunduğu muxtar
respublika xəstəxanalarında həyata
keçirilir. Bu ilin ilk rübündə 9 nəfər
icbari tibbi sığorta ilə Naxçıvan
Muxtar Respublika Xəstəxanasına,
Diaqnostika-Müalicə, Doğum və
Kardioloji mərkəzlərə göndərilib. 
    Qeyd edək ki, yanvarın 24-də

keçirilən müşavirədə Ali Məclis
Sədrinin verdiyi tapşırıqlara əsasən
bu ildən Şərur rayonunda da icbari
tibbi sığortanın tətbiqinə başlanılıb.
Rayonda həyata keçirilən tədbirlər,
uşaq xəstəxanasının yaradılması,
həkim ambulatoriyalarının yenidən
qurulması və lazımi avadanlıqlarla
təmin olunması, eləcə də muxtar
respublikada vahid elektron idarə-
etmə sisteminin qurulması icbari
tibbi sığortanın tətbiqinə lazımi
şərait yaradıb.
    Belə ki, mərkəzi xəstəxananın
Təcili yardım şöbəsi lazımi ava-
danlıqlarla təmin edilib, tibbi yardım
briqadasının sayı artırılıb. Xəstə-
xananın Laboratoriya şöbəsi yenidən
qurulub, tibbi avadanlıq və cihazlarla
təmin olunub. Yeni narkoz və süni
tənəffüs aparatı alınıb, yenidoğul-
muşlara göstərilən tibbi xidmətin
yaxşılaşdırılması üçün transport kü-
vez alınaraq quraşdırılıb. Şərur Ra-
yon Mərkəzi və Uşaq xəstəxanala-
rında nümunəvi informasiya sistemi
istifadəyə verilib.       
    Artıq ilkin tədbirlərin icrasına
başlanılıb, rayon əhalisi üzrə mə-
lumatlar toplanılıb. Bu məlumatlar
əsasında icbari tibbi sığortaya cəlb
olunacaq əhali, tibb müəssisələri
və tibb işçilərinə dair mərkəzləşdi-
rilmiş məlumat bazaları, “Səhiyyə
informasiya idarəetmə sistemi” və
digər zəruri proqram təminatları,
eləcə  də reyestrlər yaradılıb. 
    Bu gün muxtar respublika əha-
lisinin hər bir səhiyyə müəssisə-
sindən hərtərəfli yararlanmasına
imkan var. İcbari tibbi sığortanın
tətbiqi bu imkanlardan daha sə-
mərəli istifadə etməklə insanların
sağlamlığının daha etibarlı şəkildə
mühafizəsində  yeni mərhələyə
çevriləcəkdir.

Hüseyn ƏSGƏROV

Sədərək rayonunda icbari tibbi sığortanın
tətbiqi öz bəhrəsini verir

    Azərbaycan Respublikası Prezidentinin müvafiq Sərəncamı ilə 2020-ci
ildə ölkəmizdə icbari tibbi sığortanın tam tətbiqinə başlanılacaqdır.
Artıq muxtar respublikamızda bununla bağlı müəyyən işlər görülüb, Ali
Məclisin Sədri bu il martın 18-də Naxçıvan Muxtar Respublikasında
icbari tibbi sığortanın tətbiqinin təmin edilməsi ilə bağlı tədbirlər
haqqında Fərman imzalayıb, dövlət səhiyyə sisteminə daxil olan tibb
müəssisələrinin icbari tibbi sığorta sisteminə inteqrasiyasının təmin
olunması, onlarda informasiya-kommunikasiya texnologiyalarının im-
kanlarından istifadə etməklə müvafiq proqram təminatının yaradılması,
habelə həmin tibb müəssisələrinin yeni maliyyələşmə mexanizmləri
əsasında 2020-ci ildən tam fəaliyyətə başlamasının təminatı ilə əlaqədar
zəruri tədbirlərin görülməsi məqsədəuyğun hesab edilib.

    Muxtar respublikada
poçt sahəsinin maddi-texniki
bazası möhkəmləndirilir,
yeni rabitə evləri və poçt
bölmələri istifadəyə verilir.
Son illər rabitə sahəsində
gedən sürətli inkişaf, fiber-
optik xətlərin çəkilməsi,
yüksək sürətli kompüter şə-
bəkələrinin yaradılması poçt sahə-
sində də xidmətlərin müasir tələblərə
uyğun qurulmasına şərait yaradır. 

“Naxçıvanpoçt” Məhdud Məsu-
liyyətli Cəmiyyəti əhaliyə yüksək-
səviyyəli xidmət göstərilməsi üçün
öz fəaliyyətini günün tələblərinə
uyğun şəkildə qurub. Ucqar dağ və
sərhəd kəndlərində yaşayan pensi-
yaçıların rayon mərkəzinə və Nax-
çıvan şəhərinə gəlmədən pensiya-
larını rahat şəkildə əldə etmələri
üçün də müvafiq tədbirlər görülüb.
Nəticədə, pensiyaçılar vaxta və və-
saitə qənaət edərək öz pensiyalarını
muxtar respublikanın istənilən poçt
şöbə və bölmələrindən asanlıqla ala
bilirlər. Pensiya ödənişlərinin avto-
matlaşdırılması məqsədilə “Naxçı-
vanpoçt” MMC-nin mütəxəssisləri
tərəfindən elektron bazalı proqram
təminatın hazırlanması fevral ayının
1-dən əhalinin istifadəsindədir. Pen-
siyasını poçt məntəqəsindən almaq
istəyən vətəndaşlar  müvafiq ərizə
formasını doldurub, poçt məntəqə-

sinə təqdim etməklə növbəti aydan
pensiyalarını buradan ala bilərlər. 
    Yeni xidmətdən istifadə edənlərin
sayı gündən-günə artır. Artıq muxtar
respublikada avtomatlaşdırılmış qay-
da ilə pensiya alanların sayı 398
nəfər, məbləği isə 80 min manatdan
çoxdur. Pensiyaların vətəndaşlara
çatdırılması işinin asanlaşdırılması
dövlətimizin vətəndaşlarına göstər-
diyi qayğının daha bir nümunəsidir.

Yaşadığımız XXI əsrin texnika
və texnologiyaların yüksək mərhələsi
və sürət əsri olması əhalinin müasir
poçt xidmətlərinə tələbatını da artırır.
Naxçıvan Muxtar Respublikasının
Rabitə və Yeni Texnologiyalar Na-
zirliyində bu tələbatların operativ
və dolğun şəkildə ödənilməsi, poçt
xidmətlərinin dünya standartları sə-
viyyəsinə uyğunlaşdırılması məq-
sədilə müvafiq tədbirlər ardıcıl şə-
kildə davam etdirilir.

Naxçıvan Muxtar Respublikası 
Rabitə və Yeni Texnologiyalar 

Nazirliyinin mətbuat xidməti

Poçt şöbələrində pensiya ödənişlərinin 
avtomatlaşdırılması başa çatdırılıb

    Naxçıvan Muxtar Respublikasında vətəndaşların dövlət qulluğuna
qəbulunun mərkəzləşdirilmiş qaydada müsabiqə və şəffaflıq əsasında
həyata keçirilməsi və dövlət qulluğunun yüksək şəxsi keyfiyyətlərə və
ixtisas biliklərinə malik kadrlarla komplekləşdirilməsi istiqamətində
işlərin görülməsi davam etdirilir.

    Naxçıvan Muxtar Respublikası Ali Məclisinin Sədri yanında Dövlət
Qulluğu Məsələləri üzrə Komissiya tərəfindən dövlət orqanlarında vakant
dövlət qulluğu vəzifələrinin tutulması üçün 5 noyabr 2018-ci ildə elan
edilmiş müsabiqəyə 40 dövlət orqanından 305 vakant vəzifə çıxarılmış,
həmin vəzifələrin tutulması üçün 583 nəfər sənəd təqdim etmişdi.         
    Müsabiqənin 7-21 yanvar 2019-cu il tarixlərdə keçirilən test imtahanları
mərhələsində 570 namizəd iştirak edib və onlardan 257-si uğur qazanıb.
Test imtahanında keçid balını toplamış 250 nəfər və digər müsabiqələrdə
sertifikat əldə etmiş 25 nəfər olmaqla, ümumilikdə, 275 namizəd müsahibə
mərhələsində iştirak etmək üçün sənəd təqdim etmişdi.
     Müsabiqənin 1-18 mart 2019-cu il tarixlərdə keçirilən müsahibə
mərhələsində 210 namizəd iştirak edib, 106 nəfər müvəffəqiyyət qazanıb.
Onlardan 100-nün sənədləri təyin olunmaq üçün dövlət orqanlarına göndərilib
və 99-u iddia etdikləri vəzifələrə təyin olunub, 1 namizəd təklif olunan
vəzifədən imtina edib. Müsahibə mərhələsində müvafiq keçid balını toplamış
6 namizəd ehtiyat kadr siyahısına salınıb ki, gələcəkdə həmin şəxslərin
müvafiq işlə təmin olunması diqqət mərkəzində saxlanılacaqdır.

Naxçıvan Muxtar Respublikası Ali Məclisinin Sədri 
yanında Dövlət Qulluğu Məsələləri üzrə

Komissiyanın mətbuat xidməti

Müsabiqədə uğur qazanmış namizədlər 
dövlət orqanlarında vəzifələrə təyin ediliblər

Səhiyyə

Qeydiyyat №: 575

Əlyazmalara cavab verilmir

və onlar geri qaytarılmır

ØßÐÃqapısı
Ünvan: AZ-7000,

Naxçıvan şəhəri, “Təbriz” küçəsi 1.

Telefonlar: Məsul katib: 545-62-47 

Şöbələr: 545-81-44, 545-51-18

Müxbirlər: 545-75-21, Faks: 544-52-52

E-mail: serqqapisi@nakhchivan.az

Nömrəyə məsul: Gülcamal Tahirova
Qəzet redaksiyanın kompüter mərkəzində yığılıb, səhifələnib və

Əcəmi NPB-də ofset üsulu ilə çap olunmuşdur.

Tiraj: 1495. Sifariş № 239
Baş redaktor:

MEHRİBAN SULTANOVA

Kafedralar üzrə kafedra  müdiri

vəzifəsini tutmaq  üçün

     1. İnformatika 
     2. Fənlərin tədrisi metodikası
və texnologiya müəllimliyi
     Kafedralarda boş olan 

vəzifələri tutmaq üçün

     1. İngilis dili və tərcümə –
müəllim – 1 yer
      2. Nəqliyyat və informasiya tex-
nologiyaları – baş müəllim – 2 yer
     3. Əczaçılıq və stomatologiya
– baş müəllim – 1 yer
     4. Beynəlxalq münasibətlər –
baş müəllim – 1 yer 
      5. Ümumi təbabət və gigiyena –
baş müəllim – 1 yer (0.5 ştat)
     6. Bədən tərbiyəsi və idman –
dosent – 1 yer
     7. Orkestr alətləri və dirijorluq
– dosent – 1 yer 
     8. Jurnalistika və kitabxanaçılıq
– dosent – 1 yer
     9. Azərbaycan dili və ədəbiyyat
– dosent – 1 yer 

     10. Musiqi təlimi – baş müəl-
lim – 1 yer
     11. Zoologiya – dosent – 1 yer,
baş müəllim – 1 yer (0.5 ştat)
     12. Fənlərin tədrisi metodikası
və texnologiya müəllimliyi – do-
sent – 1 yer
     13. Botanika – dosent – 1 yer
     14. Baytarlıq təbabəti – dosent –
1 yer
     15. Kimya – dosent – 2 yer
     16. Roman-German dilləri –
dosent – 1 yer
     17. Ümumi nəzəri fizika – do-
sent – 1 yer
     18. Mühasibat uçotu – dosent –
1 yer, professor – 1 yer 
     Müsabiqə üçün sənədlər bu elan
qəzetdə dərc olunduğu gündən bir
ay müddətində müvafiq qaydada
təqdim edilə bilər.

Ünvan:  Naxçıvan şəhəri,
Universitet şəhərciyi 

Telefon: (036)545-23-66/10-01

Azərbaycan Respublikası Təhsil Nazirliyi
Naxçıvan Dövlət Universiteti

aşağıdakı kafedralar üzrə müsаbiqə elan edir

    Soyuğu-qarı ilə insanlar üçün əlavə qayğı
yaradan, yaşamaq üçün yalnız ehtiyat ərzaqdan
istifadə edilən dövrün, yəni qışın başa çatması,
yazın gəlməsi onlarda böyük sevinc hissi ya-
radır. Baharın gəlişi, havaların istiləşməsi
isə insanların mətbəxinə, süfrəsinə çoxçeşidli
dağlarımızın-düzlərimizin təmənnasız və sə-
xavətlə yetirib-bitirdiyi bitkilərdən ibarət
qidalar da gətirir. Sağlamlıq üçün lazımlı,
bir çox vitaminlərlə zəngin bu ərzaq növləri
həyətyanı sahələrdə becərilməklə yanaşı, təbii
halda dağ və düzənlərimizdə də bitir. 
    Məlumdur ki, Naxçıvan əhalisinin qida-
sında istər çiy halda, istərsə də müxtəlif ye-
məklərin hazırlanmasında göyərti qismi daha
çox yer tutur. Diyarımızda erkən yazda çiy
halda ən çox yeyilən bitki yoncadır. Duza
və ya sirkəyə batırılaraq yeyilir. Bu gün də
müxtəlif növ yemlik (südlü, təkəsaqqalı),
quşəppəyi, dağlarda quzuqulağı yığılaraq is-
tifadə olunur. Bununla bağlı bir şeir nümu-
nəsində deyilir:
    İlk baharda biz dağlara gedərdik,
    Kəklik kimi qayalarda səkərdik.
    Xına sürtər, quzuqulağı dərərdik, 
    Nübar bilib, hər kəsə pay verərdik.
    Quzuqulağı daşlı qayalarda bitdiyi üçün
onu yığmağa uşaqlar və yeniyetmələr gedər,
yığdıqlarından qohum-qonşuya pay verərdilər.
Orta və yaşlı nəslin nümayəndələri yaxşı xa-
tırlayırlar ki, əkin sahələrindən “topalaq” ad-
landırılan bitki də yığılıb yeyilərdi. Şum
zamanı səthə çıxan bu kök yumrularının
qabığı soyulduqdan sonra istifadə olunardı.
Şirintamlı topalaqla yanaşı, əkin sahələrindən
kələməkeşir də yığılıb yeyilirdi. Erkən yazda
təpəliklərdə ən çox rast gəlinən murçalıq
kökü, gicitkən, bağayarpağı kimi təbii bitki
növlərinə də üstünlük verilirdi. Bu gün süf-

rələrimizin bol, insanların həyat səviyyəsinin
yaxşı, ailələrdə hər cür təamların olması uşaq-
ların belə bitki məhsullarını yeməyini maraqsız
edib. Ancaq heç bir təam müxtəlif vitaminlərlə
zəngin bu təbii qidaları əvəz edə bilməz. 
    Yaz fəslində yemək çeşidlərinin içərisində
yabanı və becərilən göyərtilər də üstünlük
təşkil edir. Bu dövrdə göy soğana, tərxuna və
digər mədəni göyərtilərə, soyutma yumurtaya,
pendir-lavaşa üstünlük verənlər çoxdur. Gö-
yərtidən, əsasən, dovğa və kətə bişirilir. Əsl
evdar qadınlar bu dövr üçün qovurma saxla-
yırlar. Çünki qovurma ilə qızardılan pencərin
və yumurtanın dadı əvəzedilməz olur. Qızart-
mada ən çox xıncılovuz, qazayağı, çiriş, cacıq,
şomu, gicitkən və mərəçöhrdən istifadə edilir.
Göyərti az olduqda düyü, buğda, yarma əlavə
edib cılbırt bişirirlər. Bir çox göyərtilərdən
çərəz kimi də istifadə edilir.
     Kükü yemək növü də göyərtilərdən hazır-
lanır. Narın doğranmış pencərə yumurta əlavə
edilərək qarışdırılır və tavada qızardılır. Gö-
yərtidən kətə ilə yanaşı, göy qutab da bişirilir.
Bunun üçün həyətyanı sahələrdə alaqotu kimi
bitən qaratərə və sarmaşıqdan da istifadə edilir.
Təndirdə bişirildikdə kətə daha dadlı olur.
Onu isti-isti yemək məsləhətdir. Zövqə uyğun
olaraq kətəyə sumax səpir, isti kətənin içərisinə

eymə yağı qoyub yedikdə isə daha ləzzətli
olur. Digər bir bitki növü – şomu qovurulsa
da, kətəsinə daha çox üstünlük verilir. Şomunun
becərilən, yəni mədəni növü olan ispanaqdan,
yarpızdan da kükü bişirmək mümkündür. Bu
mövsümdə göyərtidən qatıqaşı, dovğa da ha-
zırlanır. Dovğa ən çox yarpız, nanə, ispanaq,
keşniş, cəfəri, salmança ilə bişirilir.

    Yazda sevilən yeməklərdən biri də yer
kartofudur. Heç bir budaq və gövdəsi olmayan,
kartof yumrusuna bənzəyən bu göbələk növü
torpağın altında böyüyür, inkişaf edir. Alçaq
dağlıq və Arazsahili zonalarda bitir. Yeri
azca şişirib çatlatdığı üçün toplanması çətindir.
Çox zaman çubuqla döyəcləməklə yerini
təyin edirlər. Bunun üçün quru və qabıqlı
iydə və ya tut ağacından istifadə edilir. Çubuq
göbələk olan yerə dəydikdə səs dəyişilir.
Yağlı və qiymətli bitkidir. Şəkərli diabet xəs-
tələri üçün məsləhət görülür.
    Yaz yeməklərinin içərisində ağartı məh-
sullarının da özünəməxsus yeri vardır. Belə
ki, boz ayda və Novruzdan sonra ev hey-
vanlarında döl kampaniyası davam edir.
Təzə doğan heyvanın ağüz (şirə) südü qiymətli
qida məhsuludur. Ağüz adi südlə qarışdırılır,
bulaya-bulaya  bişirilir, sonra isə soyudulur
və bulama alınır. Şifahi xalq ədəbiyyatı nü-

munələrimizdən olan sayaçı sözlərdən birində
bulama haqqında deyilir:
    Nənəm, a şişək qoyun,
    Yunu bir döşək qoyun.
    Bulamanı bol eylə,
    Qırıldı uşaq, qoyun.
    Erkən yazda ağüz südündən şan-şan bişi-
rilir. Ondan duru xəmir də hazırlanır. Əvvəl-
cədən yağlanıb qızdırılmış tava və ya saca
qaşıqla tökülüb bişirilir. Ağüz südü çox ol-
duqda ondan kələkey hazırlanır. Bişirilən
ağüz südü qatı olduqda və ya  qarışdırılma-
dıqda kələkey alınır. Ağüz südündən kətəməz
də hazırlanır. Bunun üçün bişirilən ağüz

 südünə az miqdarda duz atılır. Bərkiyənə
qədər bulaya-bulaya bişirilir. Çöldə çobanlar
ağüz südündən suluq bişirirlər. 
    Yuxarıda qeyd etdiyimiz kimi, yazın gəlişi
öz sərvətləri ilə ərzaq ehtiyatı yaradır, mət-
bəximizi də zənginləşdirir.

Zaleh NOVRUZOV

    Naxçıvan torpağına ecazkar gözəllik
verən amillərdən biri onun fauna və
florasının misilsiz zənginliyidir. Bu tor-
pağa ilk dəfə qədəm qoyan insanları,
birinci növbədə, min bir dərdin dərmanı
olan bitki aləmi valeh edir. 
   “Yaşıllıqlara qulluq, onların xəstəlik

və zərərvericilərdən mühafizəsi qay-
dası”nın təsdiq edilməsi haqqında”
Azərbaycan Respublikası Nazirlər Ka-
binetinin 2016-cı il 14 iyun tarixli Qə-
rarına uyğun olaraq Naxçıvan Muxtar
Respublikasının Nazirlər Kabineti 2016-cı
il 1 iyul tarixli Qərarla bu qaydaları
təsdiq edib. Qərarın tələblərindən irəli
gələn vəzifələrin yerinə yetirilməsi,
yəni muxtar respublikamızda yaşıllıq
sahələrinin qorunması və həmçinin ar-
tırılması işləri mütəşəkkilliklə davam
etdirilir.
   Təsnifatına görə, əsasən, boz torpaq

tipinə malik olan Naxçıvan Muxtar Res-
publikası Azərbaycanın bölgələri içəri-
sində illik yağıntı ən az düşən ərazidir.
Eyni zamanda Arazın küləyi bəzi əra-
zilərdə bitkilərdə suyun buxarlandır-
masını gücləndirərək suvarmanın in-
tensivliyini azaldır. Bu mənada, bəlkə
də, çöl iqlim şəraitində Naxçıvan Muxtar
Respublikasında  yaşıl çəmən salınma-
sına bu qədər diqqət yetirməyin vacib-
liyinə şübhə ilə baxanlar da yox deyil.
Amma etiraf edək ki, yaşıl fon olmazsa,
bəzək istiqamətli bağ-bağça salınmasında
istənilən effekti almaq mümkün deyil.
Heç də təsadüfi deyil ki, bu gün muxtar
respublikamıza ilk dəfə qədəm qoyan
insanlar onu yaşıllıqlar diyarı adlandı-

raraq möcüzəli təbiətinə
valeh olurlar. Yolboyu qa-
zon sahələri öz yaşıllıqları
ilə insan ruhuna xəfif sə-
rinlik gətirir. Bu yaşıllıq
sahələrini salarkən müəy-
yən tədbirlərə əməl olun-
ması çox vacibdir. 

İlk olaraq seçilən bit-
kilərin quraqlığa davamlı -
lığını nəzərə alaraq qazon

(yaşıl çəmən) sahəsində əkilməsini
təşkil etmək lazımdır. Bunun üçün Nax-
çıvanın torpaq-iqlim şəraitinə uyğun-
laşan ağac, kol və dekorativ çoxillik
çiçək bitkilərinin seçilməsinə xüsusi
diqqət yetirilməlidir.
    Yaşıl çəmən salınacaq ərazilərin tor-
paqları işlənməli, suvarma sistemi ya-
radılmalı, seçilmiş bitkilər qazon səpi-
nindən əvvəl zövqlə əkilməlidir. Əkin za-
manı bitki əkiləcək çalalar dərin (60 san-
timetr) qazılmalı, bitkilər kökboğazına
qədər münbitləşdirilmiş torpaqla örtül-
məli, yer səthindən 15-20 santimetr də-
rinlikdə su saxlamaq üçün boşluqlar
qalmalıdır. Əkilmiş ağaclar dayaqlara
qaldırılmalı və  səkkiz şəklində qaytanla
dayağa bağlanmalıdır. Bəzək kolları
əkilərsə, yemişan, sumax, dovşanalması,
zirincin qışda yarpağını tökməyən növ-
lərindən istifadə oluna bilər. Buraya
ekzotik bitkiləri də əlavə etmək müm-
kündür. Lakin seçilən ağac və ya kollar
qazondan təcrid edilmiş olmalıdır, ya
da suvarma çiləmə qurğularından istifadə
edilirsə, o zaman ərazi başdan-başa su
damlaları ilə əhatə olunduğuna görə
yaşıl çəmən sahəsinə rütubət sevən bit-
kilər əkilməlidir.
    Yaşıllıqlar salınarkən landşaft nəzərə
alınmaqla yaşıl çəmən sahəsində – içə-
risində gözün “yorulmaması” üçün
müxtəlif ölçüdə çoxillik kol, yarımkol
və  çiçəklərdən ibarət kompozisiyalar,
habelə alpinariya (dağ-çəmən) bitkilə-
rindən istifadə etməklə daha zövq -
oxşayan gözəllik yaratmaq olar. Bütün
hallarda isə suvarma sistemləri layihəyə

uyğunlaşdırılmalıdır.
    Yaşıllıqlar salınarkən mövcud sahə-
nin üst səthi hamarlanmalı, iri daş-
 kəsəklərdən, kol-kosdan təmizlənməli,
səpin sahəsinin kənar xətləri təyin edil-
məli və işarələnmiş həmin o kənar
xətlər qaytanla əhatələnməlidir. Səpin
üçün hazırlanmış sahənin üst səthində
(10 santimetr qalınlığında) gətirilmiş
münbit torpaq qatı yayılmalı, hamar-
lanmalı və torpağın üst səthi möhkəm-
ləndirilməli, yəni bərkidilməli, yaşıl
çəmən toxumu əl ilə səpilərsə, gözəyarı
hər bir kvadratmetr sahəyə düşən dənin
(toxumun) miqdarı ovuc içi ilə müəyyən
edilməli, səpilmiş çəmən toxumlarının
üstü ələnmiş torpaq və ələkdən ke -
çirilmiş üzvi gübrə qarışığı ilə əllə
 örtülməlidir.
    Səpindən sonra sahə narın çiləmə
suyu ilə suvarılmalıdır. Sahə daim nəm-
ləndirilməli, suvarma zamanı sahənin
hər hansı sahəsində  gölməçə yaranma-
sına  yol verilməməlidir. Yaşıl çəmənin
toxumlarının cücərməsindən sonrakı
suvarılması hava şəraitindən asılı olaraq
müəyyən edilməli və  suvarma zamanı
havanın küləksiz və sərin olmasına
diqqət yetirilməli, alaqlar sahədən eh-
tiyatla çıxarılıb atılmalıdır.
     Yaşıl çəmən otbiçən maşınla biçilmə-
lidir, bu zaman 4 millimetrlik ölçü optimal
hündürlük sayılır. Habelə biçin zamanı
otbiçən makinanı dayandırmamış yerində
sağa, sola və geriyə döndərmək, otların
yolunmasına imkan vermək olmaz.
    Yaşıl çəmən yaz və yay mövsümündə
bir neçə dəfə uyğun gübrələrlə sərin-
ləşdirilməli və qidalandırılmalıdır.
    Qazonda alaq otlarını məhv etmək
üçün kimyəvi mübarizə üsulundan is-
tifadə etməklə – herbisidlərlə (alaq ot-
larını məhv edən kimyəvi preparatlar)
çiləmə aparılmalıdır.
    Yaşıl çəmən sahəsi salarkən bu deyi-
lənlər nəzərə alınarsa, ilin bütün fəsillə-
rində təbiətin bu dominant yaşıl rəngi
hər zaman zövqünüzü oxşayar, insanlarda
həmişə xoş bahar ovqatı yaradar.

Əsgər HƏSƏNOV 
Naxçıvan Muxtar Respublikası  

Kənd Təsərrüfatı Nazirliyinin 
şöbə müdiri

Yaşıllıq sahəsi salarkən nələrə əməl olunmalıdır 
Mütəxəssis sözü

     Sual: Əcnəbilər və vətəndaşlığı olmayan şəxslər Azərbaycan

Respublikası  ərazisinə gəldiyi vaxtdan neçə gün ərzində və

hansı qaydada olduğu yer üzrə qeydiyyata alınmalıdırlar?

    Cavab: Azərbaycan  Respublikası  ərazisində 15 gündən
artıq qalmaq istəyən əcnəbilər və vətəndaşlığı olmayan
şəxslər ölkəyə daxil olduğu vaxtdan 15 gün ərzində qeydiyyata
alınmalıdırlar. Bunun üçün əcnəbinin və ya vətəndaşlığı  ol-
mayan  şəxsin  qaldığı  yerin (mehmanxana, sanatoriya, is-
tirahət evi, pansionat,  kempinq,  turist  bazası,  xəstəxana
və ya digər belə ictimai yerlər) müdiriyyəti və ya mənzilin,
digər yaşayış sahəsinin sahibi əcnəbinin və ya vətəndaşlığı
olmayan şəxsin ölkəyə gəldiyi vaxtdan 15 gün ərzində
həmin şəxsin olduğu yer üzrə qeydiyyata alınması haqqında
ərizə-anketi və onun pasportunun (digər sərhədkeçmə
sənədinin)  surətini  internet  informasiya ehtiyatı
(www.migrasiya.nakhchivan.az  və ya www.migration.nmr.az),
elektron  poçt (miqrasiya@nakhchivan.az) vasitəsilə  və  ya
şəxsən  Dövlət  Miqrasiya Xidmətinə  təqdim etməlidir. 
    Əlavə olaraq Dövlət  Miqrasiya Xidmətinin sərhəd-
 buraxılış məntəqələrində yerləşən bölmələrinə də əcnəbilərin
və ya vətəndaşlığı olmayan şəxslərin olduğu yer üzrə qey-
diyyata alınmaları ilə bağlı müraciətlər edilə bilər.

Naxçıvan Muxtar Respublikası Dövlət Miqrasiya 
Xidmətinin Miqrasiya proseslərinin təhlili və 

informasiya təminatı şöbəsi

Hüquqi maarifləndirmə 
günün tələbidir

Naxçıvan mətbəxi 

Can dərmanıdır Naxçıvanın yaz yeməkləri


